
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի N 1284-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1. [bookmark: _Hlk167956113][bookmark: _Hlk201147110]ՀՀ տարածքային կառավարման և ենթակառուցվածքների նախարարություն

	01.09.2025թ.

	
	   № ԴԽ/15.3/29799-2025

	[bookmark: _Hlk167957216][bookmark: _Hlk165987906]	«Հայաստանի Հանրապետության կառավարության 2023 թվականի հուլիսի 27–ի N 1284–Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ՀՀ ՏԿԵ նախարարության իրավասության սահմաններում առաջարկություններ չունենք։

	Ընդունվել է։


	2. [bookmark: _Hlk195275602]ՀՀ Ֆինանսների նախարարություն

	01.09.2025թ.

	
	N 01/9-2/19455-2025

	Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է փոփոխություններ կատարել Հայաստանի Հանրապետությունում ջերմատնային տնտեսությունների զարգացման աջակցության ծրագրի (այսուհետ՝ Ծրագիր) կարգավորումներում, մասնավորապես նվազեցնել տրամադրվող վարկերի սուբսիդավորվող տոկոսադրույքները՝ գործող 10, 9 և 8 տոկոսային կետերի փոխարեն սահմանելով համապատասխանաբար 8, 7 և 6 տոկոսային կետեր, հայտնում ենք հետևյալը. 
    Նախագծի հիմնավորման համաձայն՝ առաջարկվող փոփոխության անհրաժեշտությունը պայմանավորված է Ծրագրով սահմանված արդյունքային ցուցանիշն արդեն իսկ 11.2 հա գերազանցելու հանգամանքով (2023-2026թթ. համար նախատեսված ընդհանուր 35 հա մակերեսով ջերմատան դիմաց արդեն իսկ կնքվել է 46.2 հա տարածքով ջերմատուն հիմնելու պայմանագիր):
       Հաշվի առնելով վերոգրյալը և նկատի ունենալով առաջարկվող փոփոխության դրական ազդեցությունը պետական բյուջեի ծախսերի վրա (հիմնավորման համաձայն շուրջ 151.4 մլն դրամի նվազեցում), ինչպես նաև այն հանգամանքը, որ առաջարկվող փոփոխությունը նախատեսվում է կիրառել 2026թ. հունվարի 1-ից (տարածվում է դրանից հետո ծրագրին դիմող շահառուների վրա), ինչը կարող է խթան հանդիսանալ մինչև 2025թ. ավարտը շահառուների թվի կտրուկ ավելացման համար (նկատի ունենալով, որ Ծրագրի շրջանակում կնքված 46.2 հա-ի պայմանագրերից 30.9 հա-ի պայմանագրերը կնքվել են միայն 2025թ.՝ հուլիսի 31-ի դրությամբ), գտնում ենք նպատակահարմար դիտարկել գործող սուբսիդավորման տոկոսադրույքները առաջարկվող 2 տոկոսային կետով նվազեցնելու փոխարեն 3 տոկոսային կետով նվազեցնելու տարբերակը:
	

















Չի ընդունվել։
2025թ. հունվարի 14-ին ՀՀ վարչապետի մոտ կայացած գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030թթ. ռազմավարության շրջանակներում 2024թ. իրականացված աշխատանքների վերաբերյալ հաշվետվության մասին խորհրդակցության N Վ/05-2025 արձանագրության շրջանակում քննարկվել և Վարչապետի աշխատակազմ է ներկայացվել առաջարկություն՝ աջակցության չափը՝ սուբսիդավորման տոկոսադրույքը 2 տոկոսային կետով նվազեցնելու վերաբերյալ։

	3. ՀՀ արդարադատության նախարարություն

	04.09.2025թ.

	
	№/30.2/38839-2025

	«Հայաստանի Հանրապետության կառավարության 2023 թվականի հուլիսի 27–ի N 1284–Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ դիտողություններ և առաջարկություններ չունենք։
	Ընդունվել է։




